Әлкәй авыл җирлеге Советының 2015 ел өчен отчет җыелышы.
                                         ПРОТОКОЛ № 1
Әлкәй авылы                                                                 26 января  2016 ел
мәдәният йорты                                                                     17.00 сәг.
           Катнашалар:
Азнакай районнан килгән: 
1. Азнакай район советынын аппарат җитәкчесе -Халиуллин Айдар Фандасович
2. Азнакай районының прокорур ярдәмчесе- Садыков Ильдар Кавиевич

3. Азнакай район депутаты, Әлкәй авыл җирлеге округы №1 округыннан- Фархутдинов Ильдар Азатович

4. Әлкәй авылына администрациядән беркетелгән (закрепленный) Зигангиров Анвар Ансарович

5. Азнакай пенсия фондыннан – Мубаракшина Розалия Ринатовна

6. Азнакай район больнисасыннан Актүбә амбулаториясенең баш врачы Базгетдинов Марат Фаритович

7. Азнакай районы мәгариф бүлегеннән Раупова Алия Ягфаровна

8. Эчке эшләр бүлегеннән Салимов Фанис Миннигазизович

9. Азнакай ак барс банктан Бадертдинова Гульназ Рамилевна

Әлкәй авылы округларыннар депутатлар, оешма җитәкчеләре, фермерлар, авыл халкы – 60  кеше.
                                  Көн тәртибе:

1. Әлкәй авыл җирлеге советынын  2015 елда эшләгән эшләренә

йомгак ясау. (25 мин)
2. Җирле оешма җитәкчеләренең чыгышлары мәктәптән Исламова Диләрә Марсовна ( 6 мин).
3. Әлкәй мәдәният йортының эшчәнлеге турында.( Газизянова Венера

Мударисовна 6 мин)

4. Фельдшер-акушерлык пункты мөдире Ахунова Римма (4 мин).

5. Ветераннар советының отчеты Исламова Хуршида Хасановна (5 мин)

6. Участковый Салимов.Ф.М – (5 мин)

7. Ак барс банктан килгән спеөиалист –Бадертдинова.Г.Р (5 мин)

8. Район советының аппарат җитәкчесе –Халиуллин Айдар Фандасович.
9. Бүләкләүләр

10.Авыл халкының сораулары.
                          Хөрмәтле авылдашлар, килгән район җитәкчеләре!!!
  Бүген без Сезнең белән 2015 елда башкарылган эшләргә йомгак ясарга җыелдык. Елга йомгак ясаганда hәрбер кеше артка борылып карый эшләгән эшләрне барлый, проблемаларны күздән үткәрә, киләчәккә планнар кора. Бу табигый хәл.

   Эшләнгәннәрнең дә кул җитми калганнары да Әлкәй халкының күз алдында. Кешеләр бердәм булган очракта гына hәр тармакта туган сорауларны чишәргә мөмкин. Әйдәгез статистикага күз салыйк:

  Әлкәй авыл җирлеге советына 2 авыл керә: Әлкәй h әм Кызыл Сукачы авыллары:

   Әлкәй авылында  248 хуҗалыкта 490 кеше яши.

    Кызыл Сукачыда 54 хуҗалыкта 21 кеше яши.

  2015 ел дәвамында 27 кеше пропискага керде шуларның 12 кеше временно прописка, 7 кеше пропискадан төшкән.

  Авылда барлыгы   141 пенсионер

·   инвалидлар   29.

·   афганчылар  2

·   Чечня сугышында катнашканннар 3

·  Чернобиль авариясендә 1 кеше катнашкан.

2016  елда 10 кеше үлгән, 6 бала туган.

   Авылда эшләп килүче оешмалардан: төп белем бирү мәктәбе анда 37 бала укый, балалар бакчасына 8 сабый йөри, мәдәният йорты, китапханә, медпункт, почта, 1 райпо, 1 шәхси кибет hәм мәчет эшләп килә.

Шулай ук ветераннар, инвалидлар җәмгыяте, хатын-кызлар советы (җитәкчеләре:Исламова.Х.Х, Загитова.Г.Х, Газизянова.В.М) үзләренең эшләрен еллык план нигезендә алып баралар. Авыл җирлегендә гражданнар нигездә льготалар, субсидияләр оформить итү, мирас, пай җирләрен законлаштыру турында, төзелеш алып бару hәм башка төрле сораулар белән мөрәҗагать итәләр. Аларның сораулары буенча архитектура, төзелеш, пенсия, социаль-яклау hәм җир-мөлкәт палатасы hәм башка оешмалар белән даими элемтәдә торабыз. Авылда нотариаль хезмәт эшли бу авыл кешесенең акчаларын, вакытларын янга калдырырга ярдәм итә.
 Ел буена 55 доверенность бирелгән, 1 мирас язылган, 3 документ расланган.

   Авылыбызда почта бүлекчәсе эшләп килә. Анда Шафикова Зөлфия җитәкли. Вакытында пенсиясе, субсидиясе бирә, утка, газга җыя, газета-журналларны төгәл тарата. Авыл халкы Зөлфиянең эшеннән канәгать.

  Икенче төп тармак ул авыл хуҗалыгы. Бу тармакта хезмәт куючыларның ял көннәрен дә, бәйрәм каникулларының да ни икәнен белми. Мәгълүм булганча Россиягә карата санкцияләр крмәгәч илдә үзебездә җитештерелгән продукциянең күләмен, сыйфатын арттыру бурычы куелды. Безнең авыл җирлегендә оешкан КФХлар уңышлы гына эшләп киләләр. Бүгенге көндә авыл җирлегендә 110 баш терлек шуларның 48 сыер, 106 баш сарык, кәҗә.
  Болар: Салахов.Л, Салахов.В, Хабибуллин.Р, Закиров.Ф, Калимуллин.М, Кутлыева.М, Адлер.Э, Исламова.Х. Авылның социаль үсешендә аларның

рольлщре зур. Фермер  егетләр Сабантуй  hәм Бөек җиңүнең 70 еллыгын авылыбызда зурлап үткәрүдә төп спонсорлар булды.

  Урамнарны кардан чистартуда авыл советы депутаты Салахов Ленарның өлеше зур.

  2015 елда да референдум үткәрелеп халыктан 80мең  сум күләмендә акча җыелды, Республика бюджетыннан 320 мең сум килде.

 Быел акчалар:

зиратларны төзекләндерүгә – 200 мең сум,

Фаррахова.С янындагы “Хәмзә” чишмәсенең торбаларын (300 м) алыштыруга 80 мең сум.

Пожарный гидрантка 60 мең hәм Әлкәй Чатра авылларындагы юлларны кардан чистарту өчен каралды. Әлкәй зиратының капкадан соң Якыйга таба ихатасын зурайту өчен коймалары ясалды: барлык эшләр 180 меңлек

булды, ә торбаларын кисеп җиргә утырту, койманың аскы ягына тимер баганаларны эретеп ябештерүдә туры баганалар утыртуда Галяутдинов.Ә, Зиннуров.Р,Хисматов.Р, Ибрагимов.Г бушка башкардылар. Аларга зур рәхмәтемне белдерәм.

 16 меңгә краска, грунтовкалар алынды, бу краскалар яз көне 3 зиратны буяр өчен тотылачак.
   Кызыл Сукачы авылының зираты зурайтылды, моның өчен 4 меңлек сетка тотылды. Хәмзә чишмәсенә 300м полиэтилен труба кайтартылды, әйткәнемчә 80 мең сум тотылды. Язга чыккач авылдашлар көче белән ярты авыл халкы эчә торган тәмле сулы чишмәне ясап куясы булачак.
  Кар чистарту Әлкәй авылы өчен 35 мең, Кызыл Сукачы өчен 25 мең сум акча тотылды. Пожарный гидрант сатып алу 18790 сумга, аны урнаштыру 1190 сум hәм 20 меңе ДПО өчен 2 штук пожарник киемнәре кайтартылачак.
  2016 елда да тагын референдум үткәреп, үзара салым  акчасы җыю каралган. Быел 250 сумнан җыясы булачак. Аны мәктәп урамына юл билгеләре урнаштыруга, су башын ихаталарга, 4 су ала торган колонкасына, суга бактериологик hәм химик анализ үткәрү өчен, кыш көне урамнарны кардан чистарту өчен, су линияләренә БТИ паспортын ясату өчен каралачак.
   Быел илебез тарихында зур әhәмияткә ия булган Бөек Җиңүнең 70 еллык юбилеен билгеләп үтү булды. Авылыбызда бу уңайдан бик күп эшләр эшләнде.

   18 март көнне культура йортында тыл ветераннарына медаль бирү тантанасы булды. Бу бәйрәмне ветераннарыбызның да, hәммәбезнең дә күңелләренә уелып калырлык итеп оештырган мәктәп укучылары, клуб кызларына зур рәхмәтемне белдерәм. Бәйрәм уңаеннан апрель аенда авылыбыз уртасында урнашкан памятникка реконструкция үткәрелде. Бу эш 50 меңгә төште. Кызыл Сукачы авылында нефтьчеләр ярдәме белән 1941-1945 елда Бөек Ватан сугышында катнашучылар истәлегенә обелиск ачу тантанасы булды. Бәйрәмгә бик күп кунаклар: район башлыгы Марсель Зуфарович, аның урынбасарлары, Әлмәттән “Татнефтьтән” Мухаметшин Ирек Нафисович, Җәлилнефтьтән Ахметшин Рәис Асылгараевич hәм Кызыл Сукачы авылына бәйләнгән бик күп авылдашлар җыелган иде.
 Шуны әйтәсем килә: шушы обелискны ачуны башлап йөрүче Шарапов Рәис абыйга, Загидуллин Сәгадәт абыйларга, обелиск кырыен тәртипкә тотуны оештырган Загидуллин Асгать абыйларга чын күңелдән үз исемемнән, Чатра авылы халкы исеменнән рәхмәтемне әйтәм.
  8 май көнне авылыбызда Җиңү бәйрәмен зурлап үткәрдек. Тантана Әлкәй мәктәбендә чәй табыны янында дәвам итте. Табын оештыруда авылыбызның фермерлары hәм Рафик Шаймарданов акчалата матди ярдәм күрсәттеләр.

  Бөек Җиңү хөрмәтенә үткәрелгән район чараларында актив катнашып, безнең авыл клубы 2 урынны яулады. Шаулай ук район буенча авыллар арасында үткәрелгән конкурста безнең Әлкәй авылы җирлеге “Иң яхшы авыл җирлеге” номинациясендә 2 урынны алды. Әлбәттә бу минем генә җиңү түгел барлык авыл халкының тырышлыгы, . Шулай ук конкурста үзенең “Хаҗиахмәт” чишмәсен яңартып матур итеп төзекләндергән Диниев Азат беренче урынга лаек булып Азнакай район башлыгы тарафыннан бүләкләнде.

 Районыбызда, авылыбызда спортка, сәламәт яшәү рәвешенә зур игътибар

бирелә. Елда үткәрелә торган спартакиада да без теләп катнаштык.

  Әле 23 январьда Актүбә бистәсендә мини-футбол буенча ярышлар узды.

Авылыбыздан Шафиков Ильназ, Исламов Рушат, Мухаметшин Рустам, Идиатуллин Ильназ, Шаймиев Рузильләр катнашты.

 30 январьда волейбол ярышлары башланып китәчәк, волейбол кружогы бик актив эшләп килә. Кружокның эшчәнлеген оештыручы Исламов Рамильгә, Исламова Диләрәгә авыл яшьләре исеменнән рәхмәтемне белдерәм. Кайбер көнне 15-20 кешегә җыелалар тирләп-пешеп уйнап, вакыт үткәнен дә сизми калабыз диләр, әле күрше авыллар белән товарищеский матчлар оештырып торалар. Яшьләр өчен менә дигән ял итү урыны.

   Авылыбызда тагын күп культура мероприятиеләр, бәйрәмнәр, шулай ук дини бәйрәмнәребездә үткәрелде. Алар турында алда сүз булачак.

   Авылыбызны төзекләндерү чистарту, матурландыру өстендә эшләр бара.

  Иң беренче чишмәләр:

Авылыбызда 4 төп чишмә бар. сабантуй чишмәсе, Габбас, Ярулла, Хәмзә

чишмәләре нефтяниклар ярдәме белән буялды, яңартылды, кырыеннан чүп үләннәре чабылды. Авыл башын, урамнарны чабу җәй буена оештырылды. Әйе авылыбыз елдан-ел матурлана, калай түбәләр,төзек матур коймалар яхшы итеп тышланган,чәчәккә күмелеп утырган күз явын алырлык күпме йортларны күреп hәркем соклана. Ләкин урамда ташлап калдырылган сок, пиво шешәләре, урам, тыкырык буйларындагы үскән кычытканнар булмаса, авыл тагын да ямҗлерәк булыр иде.

   Быел эшләгән эшнең иң әhәмиятлесе итеп мәдәният йортына газ кертү булгандыр. Бу эшне газводсервис оешмасы белән берлектә эшләнде җитәкчесе Мирмиев Азат Маликовичка зур рәхмәтемне җиткерәм. Газ кереп без  бюджеттан  250 мең сум акчаны экономияләдек.
Аның өстенә клуб эчендә җылы!

  Әйе эшләнмәгән эшләр байтак, ә эшләнәсе, хәл итәсе проблемалар җитәрлек.

 Су мәсьәләсе.

Авылга килә торган су башын гостэпиднадзор таләпләренә җавап бирерлек итеп ихаталап кую, берәр өстәмә каптаж ясатып булмасмы дигән фикерләр дә бар.

 Кышның салкын көннәрендә, җәйнең челләсендә авылда су кытлыгы проблемасы  туа.

 Чөнки кыш көне кем өенә капиталь итеп суны кертмәгән ишекалдына агызып ята, ә җәй көне бәрәңге, чөгендер бакчаларын сиптерәбез. Су линиясенең басымы кими, биегрәк торган йортларга су килми.Әле күптән түгел өйләренә кертмичә урамга агызып ятучы хуҗалыкларга йөреп, кисәтү ясалды. Киләчәктә бу хуҗалыкларга административ штраф салуны җайга саласы булачак. Берәү суны туйганчы агызып, икенче берәү суга тилмереп утырырга тиеш түгел. Урамдагы су колонкаларын 2016 елны самообложение акчасына алуны күздә тотабыз.
  Икенче төп проблема чүплек мәсьәләсе.

  Авылыбызда чүплек ябылачак. Бу суд карары hәм ТБО полигоны белән договор төзелеп, чүпне җыеп түгәчәкбез. Әлегә моның тәртибе төгәл уйланылып бетмәгән. Бу минем дә, районның да уйлап чыгарган яңалыгы түгел. Бу өстән куелган таләп.
   Тагын бер социаль проблема булып авылыбызның медпункт бинасы тора. Бүгенге көнгә кадәр аңа су кермәгән, бүлмәләре тыгын.

 Район башлыгы Марсель Зуфаровичка яңа модульле ФАП төзү турында мөрәҗәгать белән кергәч, ул каршы килмәде hәм “Авылларда беренчел медицина ярдәме күрсәтү программасына кертелеп быел клуб бакчасына яңа, куе сары төстәге матур бина калкып чыгар, заманча эшләнгән медпункт Әлкәй халкына озак еллар хезмәт итәр дип өметләнәбез.
  Әйтәсе, кисәтәсе, бигрәк тә өлкән кешеләргә аңлатасы килгән сорауларның берсе: ул терроризм. Телевизорлардан, газета-журналларда, интернет челтәрләрендә дә без дөньядагы тынычсызлык, әледән-әле кабынып торган террорчылык турындагы вакыйгалар hәрдаим укып ишетеп торабыз. Форсаттан файдаланып шуны әйтәсем килә Хөрмәтле авылдашларыбыз, шикле кешеләр, машиналар күрәсез икән, гомумән шик тудырган нинди генә күренеш булса да битараф калмагыз. Шулай ук хуҗасыз яткан пакетлар, коробкалар да булырга мөмкин. Барсынада игътибар итәргә, авыл советына, хокук саклау органнарына хәбәр итәргә кирәк. Битарафлык бик зур бәла-казага китерергә мөмкин.

 Соңгы араларда халык арасында мошенничество да киң тарала башлады.

Алдакчылар кесә телефонына төрле-төрле версияләр уйлап чыгарып, СМСлар җибәрәләр, улың юл hәлакате китереп чыгарды, хәзер полиция бүлегендә утыра, аның өйгә кайтуын теләсәң без күрсәткән номерга акча сал кебек, куркыныч СМСлар килеп тора.Шулай мошенниклар корбаны булмас өчен гап-гади кагыйдәләрне истә тотарга кирәк. Якыннарыгызның бәлагә таруы турында телефоннан әйтәләр икән, ничек тә үзегезне кулга алырга тырышыгыз. Берәр якын кешегезгә шалтыратыгыз. 
Үзләрен төрле компанияләрдән дип таныштырып йөрүчеләргә акча бирмәгез.Банк картагыз ябылды, дип хәбәр җибәрсәләр, карта артында күрсәтелгән номерны җыегыз. Минут эчендә терелтеп аякка бастыручы дару, аппаратлар тәкъдим итсәләр, ышанмагыз бу ялган. Мошенниклар корбанына әйләнгәнсез икән яисә кемдер сезне алдарга маташса, 02,112 номерларына шалтыратыгыз.
   Әйе, бүгенге көн икътисады да катлаулы, нефть бәясе түбән төште, доллар евро кыйммәтләнә, шуңа да быелгы елны каешларны кысыбрак буарга туры киләчәк.

  Шуның белән доклад тәмам игътибарыгыз өчен рәхмәт. Хәзер алда әйтеп килгән оешмаларның эшләре турында тулырак итеп сөйләү өчен сүзне аларның җитәкчеләренә бирәбез.
2. Мәктәпнең чыгышы.

Исәнмесез, хөрмәтле президиум, килгән кунаклар, хөрмәтле авылдашлар!

Әлкәй төп гомуми белем бирү мәктәбенең 2015 нче елның отчеты белән таныштырырга рөхсәт итегез!

  Мәгариф системасы, хәзерге заман таләпләре буенча үзгәрешләр кичерә. Әлкәй  төп гомуми белем бирү мәктәбе коллективы үзенең укыту-тәрбия эшчәнлеген шушы юнәлешләрдә алып бара hәм укучыларны конкурентлыкка ия булган, белеме дәүләт стандартлары таләпләренә туры килгән, хәзерге чорның яңалыклары алдында югалып калмый  торган, әхлаклы, тәрбияле итеп әзерли.

  Бүгенге көндә мәктәптә 12 укытучы. 37 укучыга белем hәм тәрбия бирә, 5 кече персонал эшли, 11 укытучы югары, 1 укытучы- махсус урта белемле. 10 укытучы 1кв. категорияле, 2 укытучы категориясез.

  Укытучылар арасыннан- Загитова.З.И кызы  hәм Адлер.Э.Д кызы ТР Мәгариф hәм фән министрлыгының Мактау грамотасы белән. Фарукшина.И.Г кызы РФ мәгариф hәм фән министрлыгының Мактау грамотасы белән, Исламова.Д.М hәм Фарукшина.И.Г ТР Мәгариф hәм фән министрлыгының “Мәгариф өлкәсендәге уңышлары өчен” күкрәк билгесе белән бүләкләнүчеләр.
  Загитова.З.И, Исламова.Д.М, Адлер.Э.Д, Фарукшина.И.Г “Наш лучший учитель” грантына лаек булган укытучылар.

   2015 нче елда 9 класс барлык укучылары йомгаклау аттестациясен уңышлы узып аттестатлы булдылар. тапшырган имтиханнардан рус теле күрсәткечләре район hәм республика күрсәткечләреннән түбән, математика нәтиҗәләре район хәм республика күрсәткечләреннән югары.

  Укыту-тәрбия процессында мәктәп укучылары төрле конкурсларда катнашып, алдынгы урыннар ала.

  Районда үткәрелгән “Чулпан-2015” смотр конкурсында Харисов Ильвир-лауреат булды хәм 5 мең, Исламов Рияз дипломант hәм 2500 сум акча белән бүләкләнделәр (укытучылары Фәридә Маратовна, Диләрә
Марсовна).

 Республика күләмендә үткән “Яшь программист» конкурсының муниципаль этабында Харисов Ильвир өченче урынны яулады (җитәкчесе Исламова Диләрә Марсовна).

 Район күләмендә үткәрелгән “Сугыш чоры темасына иң борынгы открытка” конкурсында Нургалиева Сөмбел, Хамидуллина Камилә 2 нче урынга лаек булдылар.

  Республика күләм дәрәҗәсендә үткәрелгән “Туган телем-серле тел” конкурсында Идиатуллина Язилә 2 урынны яулады. (Укытучысы Загитова.З.И ). Россия күләм дәрәҗәсендә үткәрелгән Гордость отчезны” презентаөияләр конкурсында Сахипгараев Ирек 2 нче урынны алды.
  Быел 9 класс укучысы Исламов Рияз Мәскәүдә “Путь к Олимпу” Бөтен Россия буенча үтә торган олимпиадаларга әзерләнү буенча тренингларда катнашып кайтты.

  Харисов Ильвир Казанда “Яшь талантларны ачу мәктәбендә” делегирование участие в управлении сложными коммуникационными проектами» темасын яктырткан проектлар буенча стажировка үтте.

  Мәктәптә тәрбия системасы укучыларда аларның hәрьяклап үсешенә алшарт булырлык сыйфатлар, рухи кыйммәтләр, принциплар формалаштыру, укучыларны җәмгыять тормышына әзерләү максатын тормышка ашыруны күздә тотып төзелгән.
  Тәрбия эшчәнлеген оештыруда 5 класс җитәкчесе, 1 педагог оештыручы катнаша. Укучылар ел дәвамында тимурчылык эшендә активлык күрсәттеләр. 5-9 сыйныф укучылары “Өлкәннәр көнендә”, “9 май Җиңү бәйрәмендә” өлкәннәрне өйләренә барып бәйрәм белән котлыйлар.

  Профилактик эшнең бер төре булып укучылар өчен төрле спорт чаралары уздыру, аларның буш вакытларын нәтиҗәле итеп үткәрүгә ирешү тора. Ел да, физкулҗтура укытучысы Сахипгараев.И.Ш җитәкчелегендә үткәрелә торган Аҗаган уены, укучылар hәм укытучыларның иң яраткан уены булып тора.

  Укучылар 100% кайнар аш белән тәэмин ителгән. Яшелчә hәм җиләк-җимеш 1,7 гектарда мәктәп яны тәҗрибә участогында үстерелә hәм туклануда кулланыла. Мәктәп яны тәҗрибә участогында яшелчә үстерүдә

укытучылар, укучылар, ата-аналар, кече персонал, бакча мөдире-укытучы Сахипгараев.И.Ш улы күп көч куялар.

 Яңа уку елына әзерлекне, ремонт эшләрен ата-аналар, hәм укытучылар алып барды. Үз көчебез белән мәктәп түбәсен ремонтлау оештырылды. ремонт эшләре барышында, мәктәп яны участогында hәм территориядәге чүпне чабуда катнашкан барлык әти-әниләргә, үзебезнең чыгарылыш укучыларына рәхмәтебезне белдерәбез.

3. Мәдәният йортының 2015 ел өчен отчеты.
  Мәдәният йорты-авылда бердәнбер күңел ачу, ял итү үзәге дисәк тә ялгыш булмас. Мәдәният йортында директор, сәнгать җитәкчесе хэм җыештыручы штатлары каралган. Кызганычка каршы ярты ел инде директор хәм сәнгатҗ җитәкчесенең ярты штаты буш тора. Әлбәттә, Мәдәният йортының эшләрен берүзем генә башкарып чыга алмас идем. Шуңа күрә чыгышымның башында ук барлык үзешчән сәнгатҗтә катнашучы артистларга, мәктәп, балалар бакчасы коллективларына, ветераннар хәм инвалидлар оешмаларына хәм әлбәттә авыл җирлеге администраөиясенә зур рәхмәтемне белдерәм. Мәдәният йортында үткәрелгән чаралар- ул сезнең хезмәтегез!
  Ел дәвамында Мәдәният йортында күп кенә чаралар уздырылды. Бәйрәмнәр, истәлекле даталарны билгеләп үтәбез.

  Узып киткән ел Бөек Җүңүнең 70 еллыгы булып истә калды. Бу уңайдан төрле чаралар үткәрдек. Тыл ветераннарының видео-язмалары тупланды,
сугыш чоры документларыннан торган альбом төзелде. Нуретдинов  Хаҗи абыйга багышлап үткәрелгән “Соңарып кайткан орден” дип аталган батырлык дәресенә мәктәп укучыларын чакырдык. Ә үземнең әти Фахруллин Мөдәрис истәлегенә үткәрелгән бильярд ярышына авылның өлкән буын кешеләре дә катнашты. Сугыш чоры  балалрына багышланган “Хәтер яши, хәтер яңара” дигән кичә тамашачылар хәтеренә саклана.

  Әлбәттә инде Бөек Җиңүнең 70 еллыгына багышланган район смотр конкурсында катнаштык. “Землянкада” дип аталган композиция белән финалга үтеп, район буенча 3 урынны алдык.

   Белгәнегезчә, быел клуб янындагы hәйкәл яңартылды. 8 майда Мәдәният йортында җиңүнең 70 еллыгына багышланган митинг, hәйкәлне ачу тантанасы hәм искә алу кичәсе булды.
   Быел Кызыл сукачы авылында да тарихта беренче мәртәбә обелиск ачылды. Аны ачу тантанасына Шайдуллин Марсель Зуфарович та катнашты, район Мәдәният сарае артистлары катнашында зур концерт куйдык. искиткеч дулкынландыргыч чара булды ул.

  Халыкара хатын-кызлар көненә карата “Гөл сибәм юлларыма” дип аталган җирле шагыйребез Газизов Алмасның иҗатына багышланган шигъри- музыкаль кичә үткәрдек.

  белгәнебезчә, кышны озату бәйрәме бездә Тауда үтә. Тау бәйрәменә олысы да, кечесе дә килә хәм тәмле чәйләр эчеп, коймак ашап, чана шуып, ел буена җитәрлек көч алып кайтып китә.

    Тукайның туган көненә багышлап могҗизалар кыры уены үткәрелде.

1 июнь – балаларны яклау көненә балалар сабантуе клуб янында үтте. Үзебезнең балалар гына түгел, кунаклар да рәхәтләнеп уйнадылар ярыштылар.
  Сабантуй бәйрәме дә оешкан төстә үтте. Бу бәйрәм барлык авыл активлары, артистлары көче белән әзерләнде, сөрән сугуда балалар зур көч куйды.

  Инде колхозлар булмаса да элекке традицияләрне искә алып, басуга агитбригада белән чыктык. Калимуллин Мөдәрис  хуҗалыгында эшләүче механизаторларга концерт номерлары күрсәттек.

 Әниләр көне ел саен билгеләп үтелә. Ә быел тагы да үзенчәлеклерәк булды- авыл халкының сораулары буенча төзелде. Теләгән hәркем әнисен, туганнарын бу бәйрәм белән котлады.

  Район  күләмендә үткәрелгән мероприятиеләрдә дә актив катнашабыз. Кәкре елгада Нәүрүз бәйрәмендә, Азнакайда Республика көнендә милли ашларыбызны пешереп алып барып, дипломга лаек булдык.

  Октябрь аенда сәламәт яшәү рәвешендә багышланган смотрда мәктәп укучылары көче белән әзерләнгән программа күрсәттек.

   Мәдәният йортында өлкәннәр дә кадерле кунак. Алар концертларда даими чыгыш ясыйлар. Ә махсус үзләре өчен өлкәннәр көне уңаеннан “Бер күрешү – үзе бер гөмер” дигән кичә үткәрдек. Алтын могҗизалар кыры уены да өлкәннәр катнашында үтте. Моннан тыш Кызыл Сукачы авылында “Кече авыл үткәрдек. Анда өлкәннәргә терроризм куркынычсызлыгы турында да  аңлаттык. Район- шәhәр Мәдәният йорты артистлары күңелле концерт программасы күрсәттеләр.
 Әлбәттә инде иң зур күләмле, яхшы әзерлекле бәйрәмнәрнең берсе яңа ел бәйрәме. Быел аны әзерләүдә генә дә 30 дан артык кеше катнашты, үзебезнең осталар янына Җәлилдән, Мәлбагыштан да артистлар килде.

Тирә-юньнән дә бик күп тамашачылар килгән иде.
  Әлбәттә, тамашачыларны чакыру өчен иң беренче чиратта Мәдәният йортының уңайлы, үзенә тартып торуы кирәк. Бу яктан без дә аллага шөкер. Күреп торасыз, тышта 20-30 градус салкын булса да клуб эче бик җылы. Быел беренче тапкыр пальтоны салып эшләдек. Ә моның сәбәбе- газ кертүдә. 2015 елда клуб тирәсе бик матур тимер коймалар белән уратылды. арткы якка да сетка тартылды, hәйкәл генә түгел. Ихатасы да яңартылды-калайдан коймалар тотылды. Пожар сигнализациясе ремонтланды, таләпләргә җавап бирерлек эвакуация планы эшләнде.

Мәдәният йортының эчке ягы да бөтен таләпләргә җавап бирерлек- чиста, матур, якты. Әлбәттә бу эшләр үз-үзеннән генә эшләнми. Авыл җирлеге администрациясенең, шәхсән авыл башлыгы Зиннурова Светлана Зайнулла кызының тынгысыз хезмәт җимешләре бу. Мөмкинлектән файдаланып сезгә зур рәхмәтебезне җиткерәм. Алда да эшләрегез уңышлы булсын. Мәдәният йорты Азнакайга күчерелсә дә традицияләрне дәвам итеп, бергә-бергә исән-сау эшләргә язсын.
4. ФАП мөдиренең эшләгән эшләре.

   Минем эшләгән эшләрем сезнең күз алдыгызда.Шуның өчен мин аларны санап тормыйм. Бары тик проблемаларны гына әйтеп үтәсем килә.

Иң 1-се диспансеризация. Диспансеризация- ул сәламәтлек турында кайгырту дигән сүз. Чир никадәр тизрәк ачыкланса, аны дәвалап була, чыгымнар да азрак китә, вакыт та югалтмыйбыз. Шуның өчен барыбызда диспансеризацияне үтәргә тиеш. Ул 21 яшьтән башлап, хәр 2016 елда  санап китәм елларын 1995,1992,1989,1986,1983,1980,1977,1974,1971,1968,1965,1962,1959,1956,1953,1950,1947,1944,1941,1938,1935,1932,1929,1926,1923 елларда туган кешеләр үтәчәк. Шуның өчен баруыгыз мәҗбүри.

Икенче зур авыр проблемаларның берсе- флюрография үтү. Флюрография үтү 15 яшьтән башлана hәм елга бер тапкыр үткәрелә. Шуның өчен бөтенегездә вакытында барырга кирәк.
Азнакай районының рәхмәт хаты белән бүләкләнәләр:
Гимаев Радик Камалетдин улы – Әлкәй авылында мулла хезмәтен башкаручы.

Газизянова Венера Мөдәрис кызы – библиотекарь, сәнгать  җитәкчесе булып эшли.

Сораулар:

1. Авылда маршрут атнага 3 тапкыр гына йөри, hәр көнне йөртеп булмас микән, безнең балаларга укырга йөрергә машина юк. (Храмов.К.М)

